Врз основа на член 22 став 1 точка 9 од Законот за локална самоуправа (Сл. Весник на РМ, бр. 5/02 и Сл. Весник на РСМ бр. 202/24), член 25 став 1 точка 11 и член 66 од Статутот на Општина Куманово -пречистен текст (Службен гласник на Општина Куманово број   15/21  ), а во врска со член 14 став 2 од Законот за заштита на населението од заразни болести (Сл. Весник на РМ, бр 66/04, 139/08, 99/09, 149/14, 150/15, 37/16, и  Сл. Весник на РСМ 257/20), Советот на Општина Куманово, на седницата одржана на 29 декември 2025донесе

П Р О Г Р А М А

за спроведување на општите мерки за заштита на населението од заразни
болести за 2026 година

Согласно  одредбите од Законот за заштита на население од заразни болести со кој се утврдуваат мерките за спречување на појавата, рано откривање, спречување на ширењето и сузбивање на заразните болести и на инфекциите, правата и обврските на здравствените установи, правните и физичките лица,  како и надзорот над спроведувањето на мерките, со цел заштита на населението од заразни болести,  Советите  на  Општините,  по  претходно мислење   на   ЈЗУ „Центарот   за   јавно   здравје“  Куманово за подрачјето за кое  е основан,  донесуваат Програма за спроведување на општи мерки за заштита на населението  од заразни болести на своето подрачје.
Со оваа Програма се утврдуваат општите мерки, активности, извршители, рокови и извори на финансиските средства потребни за нивна реализација во 2026 година.

Мерки, цели, активности
Главна цел на Програмата е спроведување на општи мерки за заштита на населението од заразни болести како и утврдување на активностите, извршителите, роковите и финансиските средства потребни за нивна реализација во 2026 година.

Програмата дефинира пет општи мерки за заштита на населението на Општина Куманово од заразни заболувања, кои со исполнувањето на поставените цели треба да придонесат за кревање на повисоко ниво на заштита на населението од заразни болести.
I. Општа мерка

 ОБЕЗБЕДУВАЊЕ НА БЕЗБЕДНА ВОДА ЗА ПИЕЊЕ И КОНТРОЛА НА
 ИСПРАВНОСТА НА ВОДАТА И ОБЈЕКТИТЕ ЗА ВОДОСНАБДУВАЊЕ

1. ЦЕЛ

Снабдување на населението со безбедна вода за пиење.
АКТИВНОСТИ

Населението во Општина Куманово се снабдува со вода за пиење  од градскиот  водоводен  систем   со кој стопанисува комуналното претпријатие  ЈП “Водовод“ Куманово, од  локални селски водоводи, јавни чешми и бунари. Во некои населени места во општината водоснабдувањето е преку  индивидуални водоснабдителни објекти.
2. ЦЕЛ

Контрола на исправноста на водата и објектите за водоснабдување.
АКТИВНОСТИ

За да водата биде безбедна за пиење и да не содржи материи кои се штетни за здравјето на луѓето потребно е да се вршат соодветни испитувања согласно Правилникот за безбедност на водата („Сл. Весник  на РМ“ бр.183/2018). Анализите на водата за пиење за безбедност во рамките на мониторинг се врши од страна на ЈЗУ „Центар за јавно здравје“ Куманово.
Со овој Правилник се пропишуваат барањата за безбедноста и квалитетот на водата за пиење и тоа:

-општите барања за безбедност и квалитетот кои ги опфаќаат обемот, видот и методологијата на испитувањето на водите за пиење и границите над кои водите за пиење не треба да содржат штетни и опасни материи, начинот на вршење на дезинфекција на водата за пиење и

-посебните барања за безбедност и квалитет кои се однесуваат на минималните вредности во однос на микробиолошките параметри, хемиски параметри, резидуи од пестициди, задолжителни индикаторски параметри и дополнителни индикаторски параметри.
Во текот на годината ЈЗУ „Центар за јавно здравје“ Куманово врши проценка на безбедноста на водата за пиење преку санитарно- хигиенски увиди на водоснабдителните објекти, земање на примероци вода и лабораториска анализа во однос на физичко-хемиски и микробиолошки параметри  на примероците на вода.
Финансиските средства за спроведување на точка 1 ќе бидат обезбедени од буџетот на  
ЈП  „Водовод“  Куманово.
II. Општа мерка

ОТСТРАНУВАЊЕ НА ОТПАДНИ ВОДИ И ДРУГ ТВРД И ТЕЧЕН ОТПАД НА НАЧИН ШТО ЌЕ ОНЕВОЗМОЖИ ЗАГАДУВАЊЕ НА ЧОВЕКОВАТА ОКОЛИНА (вода,земјиште, воздух)
1. ЦЕЛ

Отстранување и прочистување на отпадните води се врши со цел да се оневозможи загадување на човековата околина.
АКТИВНОСТИ

Во Општина Куманово прочистувањето на отпадните води го врши Пречистителната станица – ЈП„Водовод“ Куманово, с. Доброшане, Куманово.

Отстранувањето и прочистувањето на отпадните води  даваат големи придобивки и тоа:
- се   добива   прочистена   отпадна   вода   до   степен   од   втора

-се добива вода од втора категорија,  односно  вода  погодна за растителниот и животинскиот свет, но не и вода за пиење;
- добивање   и   користење   на   био-гас,   т.е.   произведува   800

- 1 300 m3/ч.

- 18 000 m3/ден

- 6 000 000 m3/год.

Финансиските средства за спроведување на точката 1 ќе бидат обезбедени од Буџетот на 
ЈП „Водовод“  Куманово
2. ЦЕЛ

Отстранувањето на цврст отпад (смет) е континуиран процес што обезбедува трајно и квалитетно чистење на јавните површини, на отворените простори  на јавните објекти и на дворните површини на колективните и индивидуалните објекти за домување, заради обезбедување на здрава и чиста  животна средина.
АКТИВНОСТИ

Одржувањето  на  чистотата  на јавните  површини, празнењето  и  чистењето  на  садовите  за  смет од јавните површини и собирањето, изнесувањето и депонирањето на смет и други отпадоци од станбени, деловни и други корисни површини во Општина Куманово, го врши ЈП „Чистота и зеленило“ Куманово.
Одржувањето на чистотата се врши според годишната програма за чистење на Јавното претпријатие „Чистота и Зеленило“ Куманово. Годишната програма содржи: динамика, начин и технологија на чистење, како и обем на работите со одделни и вкупни вредности на програмираните работи.

Финансиски средства за втората цел ќе се обезбедат од Буџетот на ЈП „Чистота и Зеленило“ Куманово.
3. ЦЕЛ
Заштита на вработените во ЈП „Чистота и зеленило“ Куманово, коишто вршат отстранување на отпадот и во својата работа се изложени на опасност заради контакт со ѓубре, со што би се спречило првенствено настанување, а потоа и ширење на заразни болести.
АКТИВНОСТИ

- редовно обновување на опремата за работа (заштитна

- редовно обновување на опремата за заштита при работа (заштитна униформа, средства, материјали и сл.) и 
- задолжително вакцинација по епидемиолошки индикации (активна имунизација против цревен тифус - задолжителна еднаш на три години).
- систематски здравствени прегледи на вработените.

- систематски здравствени прегледи на вработените

Финансиските средства за третата цел ќе бидат обезбедени од Буџетот на ЈП „Чистота и Зеленило“ Куманово кое врши отстранување на цврст отпад.

III. Општа мерка

САНИТАРНО-ТЕХНИЧКИ И ХИГИЕНСКИ УСЛОВИ ВО ЈАВНИ ОБЈЕКТИ - УЧИЛИШНИ И ПРЕДУЧИЛИШНИ УСТАНОВИ 
Предучилишни и училишни установи се потенцијални жаришта на појава на заразни болести, па поради тоа потребно е водење на грижа во повеќе сегменти.

На територијата на општина Куманово воспитно-образовниот процес се обезбедува преку следниве основни и средни училишта :
- Основни училишта

	1.
	ООУ „11Октомври“

	2.
	ООУ „Бајрам Шабани“

	3.
	ОУ „Наим Фрашери“

	4.
	ООУ „Браќа Миладиновци“

	5.
	ООУ „Крсте Мисирков“

	6.
	ОУ „Вук Караџиќ“

	7.
	ООУ „Кочо Рацин“

	8.
	ООУ „Толи Зордумис“

	9.
	ОУ „Христијан Карпош“

	10.
	ОУ „Магдалена Антова“

	11.
	ООУ „Битолски Конгрес“ с. Лопате

	12.
	OОУ „Карпош“ с. Умин Дол

	13.
	ООУ „Вера Которка“ с. Клечовце

	14.
	ООУ „Јероним Де Рада“ с. Черкезе

	15.
	ООУ „Кирил и Методиј“ с. Романовце

	16.
	ООУ „Браќа Рибар“ с. Табановце

	17.
	УОМО „Панче Пешев“


- Средни училишта
	1.
	СОУ - Гимназија  „Гоце Делчев“

	2.
	СОУ - Гимназија  „Сами Фрашери“

	3.
	ОСТУ „Наце Буѓони“

	4.
	ССОУ „Киро Бурназ“

	5.
	СОУ „Перо Наков“


-  Општински   јавни   установи   од   областа   на   културата,   социјалната   и   детската заштита

заштит

	1.
	ЈОУ – Библиотека „Тане Георгиевски“

	2.
	ЈОУ – Дом за стари лица „Зафир Сајто“

	3.
	ЈОУ – Детска градинка „Ангел Шајче“

	4.
	Дневен центар за лица со посебни потреби



- Општински јавни установи од областа на ученичкиот стандард

	1.
	ЈУ – Општински ученички дом „Професор Мијалковиќ“


1.  ЦЕЛ
Следење на здравствената состојба на вработените во јавните установи со цел исклучување на   опасноста  од пренесување  на заразни заболувања на најранливата група  - децата.
АКТИВНОСТИ
-   вршење на здравствени хигиенски прегледи врз вработени во погореспоменатите установи согласно законските прописи.

Начинот на вршење, содржината на прегледите, видовите на прегледите на вработените, како и формата и содржината на санитарната книшка, ги пропишува Министерот за здравство.
2. ЦЕЛ
Задолжителна превентивна дезинфекција, дезинсекција и дератизација во училишните, предучилишни и социјални установи со цел создавање на безбедна средина.
АКТИВНОСТИ
Во училиштата превентивата дезинфекција, дезинсекција и дератизација  е задолжителна на секои 6 месеци, а ја врши ЈЗУ „Центар за Јавно Здравје Куманово“.
Дезинфекција, дезинсекција и дератизација во училиштата се врши пред почетокот на првото и пред почетокот на второто полугодие.
3. ЦЕЛ
Создавање здрави поколенија преку постојано следење на зравствената состојба на учениците како  и нивна имунизација.
АКТИВНОСТИ
За систематските прегледи и задолжителната вакцинација на учениците, надлежен е ЈЗУ,,Здравствен  дом“ Куманово, а се вршат според однапред изготвен план и распоред на екипите по што училиштата благовремено се известуваат за распоредот и термините.
По добивање на известувањето, училиштата се обврзани да ги   преземат   потребните   активности.  
 За таа цел, училиштата имаат назначено лице  кое  по известувањето од надлежната здравствена   установа, пристапува кон  активности за спроведување на истата.
Точните термини за вакцинација и систематски прегледи допонително се определуваат, а се   извршуваат во следните одделенија според календарот за имунизација и систематски прегледи :
	За вакцинација -одделение
	За систематски преглед-одделение

	I   - 6 години
	I 

	II   - 7 години
	III

	VI - 12 години
	V

	IX  - 14 години
	VII

	III/IV – 18 години
	


- Лица   од  училиштата   задолжени   за  спроведување  на

Лица од училиштата задолжени за спроведување на систематски прегледи и вакцинации
	Р.бр.
	  Училиште  
	Одговорно лице

	1.
	ООУ „11Октомври“
	Тања Јовановска

	2.
	ООУ „Бајрам Шабани“
	Мерџиване Нухии

	3.
	ОУ „Наим Фрашери“
	Ѓулшене Шаќири

	4.
	ООУ „Браќа Миладиновци“
	Милена Илиќ Пешиќ

	5.
	ООУ „Крсте Мисирков“
	Фросина Младеновиќ и Сузана Денковска

	6.
	ОУ „Вук Караџиќ“
	Фросина Ефремовска

	7.
	ООУ „Кочо Рацин“
	Росица Трајковска

	8.
	ООУ „Толи Зордумис“
	Даниела Лазревска

	9.
	ОУ „Христијан Карпош“
	Слаѓана Ѓориќ

	10.
	ОУ „Магдалена Антова“
	Марјан Ангеловски

	11.
	ООУ „Битолски Конгрес“ с. Лопате
	Гулсиме Османи

	12.
	OОУ „Карпош“ с. Умин Дол
	Игор Митровиќ

	13.
	ООУ „Вера Которка“ с. Клечовце
	Бојана Доневска


	14.
	ООУ „Јероним Де Рада“ с. Черкезе
	Џеврије Исмаили

	15.
	ООУ „Кирил и Методиј“ с. Романовце
	Џемаледин Азири

	16.
	ООУ „Браќа Рибар“ с. Табановце
	Лиле Спасовска


Финансиски средства за активностите под цел 3 се обезбедуваат од страна на Министерство за здравство на РСМ.
4. ЦЕЛ
Одржување на хигиенски услови во јавните објекти/училиштата со цел спречување на појава и ширење на заразни болести.
АКТИВНОСТИ
- постојано   одржување   на   хигиена   на   работните
- постојано одржување на хигиена на работните простории како и во училниците;
- постојано одржување на хигиена со дезинфекција во

- постојано одржување на хигиена во  санитарните јазли со дезинфекција со средство  кое делува на вируси според упатство од производителот, алтернативно може да се користи 0,05% натриум хипохлорит (5% белило за домаќинство кое се користи во размер 1:100) или 70% алкохол за дезинфекција на  површини;
- обезбедување течен сапун во тоалетите и дезинфекциони средства;

- течен сапун во тоалетите;

- замена   (каде   што   има   потреба)   на   чучавци   со  WC

- зголемување на бројот на хигиеничари;

- дезинфекција   на   водата   за   пиење   онаму   каде   што

Финансиски средства за извршување на цел 4 ќе обезбедат училиштата од сопствените буџети.
IV Општа мерка

ПОДДРШКА, УНАПРЕДУВАЊЕ И РАЗВОЈ НА ЗДРАВСТВЕНА ЗАШТИТА
 1. ЦЕЛ

Поддршка и зајакнување на улогата на здруженијата на граѓани кои сроведуваат активности насочени кон унапредување на здравствената заштита, превенција и промоција на здрав начин на живот и заштита на јавното здравје.
АКТИВНОСТИ

1.Промоција на здрав начин на живот и превенција на болести

-Финансиска поддршка на граѓански здруженија кои реализираат програми и проекти од областа на здравствена заштита;
- Организирање на едукативни кампањи за здрава храна, физичка активност и ментално здравје;
-Спроведување на превентивни активности (вакцинација, скрининг на хронични болести, рано откривање на рак);

2. Поддршка на лица со попреченост

- Финансиска поддршка на здруженија кои спроведуваат рехабилитација, физикална терапија и психоцоцијална поддршка за лица со попреченост;
Условите и начинот во спроведување на постапката за унапредување на здравствена заштита ќе бидат пропишани во Правилникот. 

2. ЦЕЛ

Организирање на превентивна кампања за намалување на социо-здравствени ризици  (дрога и други психотропни супстанции) во средните училишта
Намалување на социо-здравствените ризици преку зголемување на свеста, рана превенција и промоција на здрави стилови на живот кај младите и пошироката заедница, со цел спречување на употребата на дрога, алкохол и други психотропни супстанции.
АКТИВНОСТИ
1. Организирање на едукативни и информативни кампањи
-Подготовка и реализација на јавни кампањи за штетноста од употреба на дрога, алкохол и други супстанции;
-Поставување едукативни постери, спотови и информативни материјали во училиштата, младинските центри и јавни простори.

2. Вклучување на младите во превентивни активности

-Организирање на работилници, спортски настани и волонтерски акции под мотото „Живот без дрога“;
3.Јакнење на соработката помеѓу институциите

-Вклучување на стручни служби од  средните општински училиштата, Центарот за јавно здравје Куманово, Општа болница Куманово и Министерство за внатрешни работи (СВР Куманово) во спроведување на превентивни активности;

-Потпишување на меморандуми за соработка со здравствени и образовни институции.

Условите и начинот во спроведување на постапката за превентивна кампања за намалување на социо-здравствени ризици (дрога и други психотропни супстанции) во средните училишта ќе бидат пропишани во Правилникот. 
Финансиски  средства  за  реализација  на IV Општа мерка ќе се обезбедат од Буџетот на Општина Куманово.
V.       Општа мерка
ВРШЕЊЕ НА ПРЕВЕНТИВНА ДЕЗИНФЕКЦИЈА, ДЕЗИНСЕКЦИЈА И ДЕРАТИЗАЦИЈА И ДРУГИ ХИГИЕНСКО-ТЕХНИЧКИ МЕРКИ НА НАСЕЛЕНИ МЕСТА И ЈАВНИ ПОВРШИНИ

1. ЦЕЛ

Како резултат на глобалното затоплување и климатските промени постои можност за зголемување на бројот од заразни болести и појава на заболувања кои веќе се искоренети или биле присутни во минатото, како и појава на заболувања кои не се карактеристични за нашето подрачје како и можност за појава на тропски и суптропски болести кои ги пренесуваат комарците и други вектори.
Присуство на комарците, крлежите и други штетни инсекти е пермаментно присутен проблем кој мора да се решава и со тоа да се придонесе за обезбедување на поставената општествена цел – заштита на населението од штетните делувања на овие  биолошки врсти. На ова не обврзува и Законот за заштита на населението од заразни болести сл.весник на РМ бр.66/2004 каде во член бр.42 стои „ За дезинсекција и дератизација на населбите и нивната околина надлежни се општините, кои ги изведуваат со стручна и техничка помош на Центрите за јавно здавје.
Заради тоа со цел спречување и сузбивање на заразните болести кои предизвикуваат или се преносители на заразни заболувања во населените места и јавните површини на подрачјето на територијата на општина Куманово согласно стручно мислење од ЈЗУ „Центар за јавно здравје“ Куманово Локалната самоуправа на општина Куманово ќе спроведе превентивна дезинфекција, дезинсекција и дератизација.
АКТИВНОСТИ
Дезинфекцијата,  дезинсекцијата и дератизацијата се изведуваат со стручна и техничка помош на ЈЗУ „Центар за Јавно Здравје“ - Куманово и правни лица што ги исполнуваат условите пропишани со закон и прописи донесени врз основа на истиот.
-дезинсекција се   извршува   како   мерка   во   борба   против инсекти (членконоги вектори), а со цел спречување на ширење заразни болести (Зика вирусна инфекција, Треска на Западен Нил, Конго – кримска хеморагична треска, Маларија, Чикунгунија, Конгокримска Хеморагична треска, Лајмска Борелиоза, Лајшманиоза и др.)  каде што како вектори се јавуваат истите ;
- дератизација се извршува како мерка во борба против глодарите, а со цел спречување на ширење на заразни болести (Туларемија, Бруцелоза, Лептоспироза,Чума, Салмонелоза, Беснило, Трихинелоза и др.) каде што како вектори се јавуваат истите.

Авиотретирањето  против  комарци  ќе  се  врши  со авиозадимување и запрашување  на територијата на Општина Куманово  на  површина  од  1270 хектари. Третирањето ќе се изврши  во два наврата  по 1270 хектари и тоа на следните локации:
	Р.бр.
	Локации

	1.
	Течение на река Кумановка

	2.
	Течение на река Липковка

	3.
	Течение на река Којнарка

	4.
	Месна заедница Бабин Дол

	5.
	Месна заедница Гоце Делчев

	6.
	Месна заедница Тоде Мендол

	7.
	Централно градско подрачје

	8.
	Прочистителна станица ЈП„Водовод“
с. Добрашане


Авиотретирање се извршува во раните утрински часови на 23 ден од првиот третман, во зависност од временските услови.

Аеросолна дезинсекција од земја - терестичка дезинсекција – третирање на возрасна форма на  комарци според однапред мапирани терен
· По течение на река Кумановка од Кумановска бања, преку с. Проевце, м.в. Бејтови ниви, Кеј на реката Кумановка, површини под бавчи од другата страна на реката, должина на бул. Октомвриска револуција, област околу Градски парк и ул. Никола Тесла, реонот на ОУ Толи Зордумис покрај реката, населба Диво Насеље, с. Романовце по течение на реката, Градски гробишта како еден од главните легла на комарци, нас. Зелен Рид, по должина на бул. 3-та МУБ,  и ул. 11-ти Октомври со посебен осврт на Градска болница, централно градско подрачје, по должина на река Серава, нас. Перо Чичо и  други неспомнати делови од градот. 
· Рутата ќе биде различна на секој третман, зависно од движење на граѓаните во тие утрински часови,  правец и брзина на ветер.

Терестичка дезинсекција се спроведува околу жаришта, односно легла на комарци, места каде што молестираат (шеталишта) комарци, над и околу поплавени површини. Се изведуваат 5 (пет) третмани  во период од мај до септември. Временските услови треба да бидат стабилни, без дожд и без ветар – до 3км/час. Уништувањето на возрасните форми на комарци се изведува по пат на: прскање, оросување и замаглување.
Ларвицидна дезинсекција – се изведува во фаза на ларва на комарецот.
Организирано уништување на комаричните ларви е метода со која се постигнуваат максимални резултати и минимални штети по околината и здравјето на населението.

Локации предвидени за третман се делови со стоечка вода која опстојува во текот на целата сезона или подолг временски период доволен за репродукција на комарците – Погон кај воени објекти кај Југ-турист, заезерена површина кај с. Речица, трски на пат накај истото село, стоечки води по течение на реките Липковка, Којнарка и Кумановка, застоена вода покрај реката Пчиња лок. Визиана, м.в. Бара нас. Карпош, место викано Одзерон (локалитет Прочистителна станица ЈП„Водовод“) и други локации неспомнати.

Ларвицидна дезинсекција се врши во март и април. Се изведуваат 2 (два) третмани. Третманите се извршуваат на две недели, во зависност од временските услови. 
Отстапување  од  оваа  редовна  постапка ќе  се  изврши  по претходно упатство од страна на ЈЗУ „Центар за Јавно Здравје“ – Куманово.

Дезинсекцијата (третман против крлежи) на територијата на Општина Куманово ќе се врши на следниве јавни површини:
	Р.бр.
	Јавна површина

	1.
	Градски парк

	2.
	Октомвриска Револуција – кеј

	3.
	Октомвриска   Револуција   -   Д-р Бато

	4.
	Тоде Думба – кошеви

	5.
	Спомен Костурница

	6.
	Мал и голем плоштад

	7.
	Соколански парк


Хемиски третман против лазечки инсекти (црна бубашваба) во отвори на шахти од постоечка канализација.

Хемиските третмани ќе се изведуваат во раните утрински часови. Операцијата ќе биде изведена во две фази, односно пролет и есен (зависно од временските услови). За таа цел ќе се користат инсектициди регистрирани од Министерството за здравство на РСМ.
Ќе се одвива паралелно со дератизација со техника на спреирање при што ќе се употребува препарат регистриран за таа намена со решение од Министерство за Здравство на РСМ со продолжено или резидуално дејство во количини пропишани во упатството без ризик на контаминација на животната средина. Треба да бидат ист број на отвори на шахти како при дератизација во количина од 1200 броја.

Дератизацијата  против глодари во канализациона мрежа  се  врши со поставување на мамци во отворите од шахтите на постоечката канализациска мрежа, а ќе бидат опфатени и отворите што   служат за собирање на атмосферска вода. Вкупниот број на опфатени канализациони шахти ќе изнесува  1200. 
Се предвидува поставување на хемиски препарати ( родентициди ) мамечки места во јасно обележени и затворени мамечки кутии, кои ќе бидат фиксирани во ѕидот на основата од кејот.
Финансиски  средства за извршување на дезинфекцијата, дезинсекцијата и дератизацијата ќе се обезбедат од Буџетот на Општина Куманово.
	Финансиски средства за извршување на Програма за спроведување на општи мерки за заштита на населението од заразни болести за 2026 година



	IV мерка: ПОДДРШКА, УНАПРЕДУВАЊЕ И РАЗВОЈ НА ЗДРАВСТВЕНА ЗАШТИТА

	Поддршка, унапредување и развој на здравствена заштита
	450 000

	V мерка: ВРШЕЊЕ НА ПРЕВЕНТИВНА ДЕЗИНФЕКЦИЈА, ДЕЗИНСЕКЦИЈА И ДЕРАТИЗАЦИЈА И ДРУГИ ХИГИЕНСКО-ТЕХНИЧКИ МЕРКИ НА НАСЕЛЕНИ МЕСТА И ЈАВНИ ПОВРШИНИ

	Aвио третирање со инсектицид против комарци – возрасна форма
	1 700 000

	Теристичка дезинсекција (третман против возрасна форма на комарци)
	400 000

	Ларвицидна дезинсекција против ларви од комарци
	100 000

	Дезинсекција, третман против крлежи на јавни зелено цветни површини
	400 000

	Дезинсекција, третман против црна бубашваба во канализациона мрежа
	100 000

	Дератизација против глодари во канализациона мрежа
	300 000



	ВКУПНО:
	


Надзор над спроведување на Програмата врши надлежниот општински орган. 
За спроведување на активностите на терен изведувачот е должен да доставува извештаи за секоја извршена работа.
ПРЕОДНИ И ЗАВРШНИ ОДРЕДБИ

Програмата  влегува  во  сила   со   денот   на   објавувањето   во „Службен гласник на Општина Куманово“.

Бр.09-18303/42
29 декември 2025 година                                 

      

Совет на Општина Куманово        

Куманово                                                                                             


  Претседател,

                                                                                                                   

            Ивана Ѓорѓиевска

